
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৬
হিন্দু মহিলাগণের হীনাবস্থা ।



পুত্তলিকা এবং ভাঁঁড় ও মৃত্তিকা কপর্দ্দক প্রভৃতি লইয়া পূজা করে, এবং পুত্তলিকার বিবাহদি দিয়া থাকে, এই ব্রতের নাম অমাবস্যা। এই ব্রত করিলে বিষয় বৈধব্য যন্ত্রণা হইতে পরিত্রাণ পায়। কার্ত্তিক মাসে আরও ইহারা যমপুকুর নামক কৃত্রিম পুষ্করিণী খনন করে, এবং সেই পুষ্করিণীতে কদলী, কচু, ধান্য, ও হরিদ্রা, শুশনি, কলমি, ছোলা, মটর, মাষ, মুগ, মান, প্রভৃতি বৃক্ষ ও লতা স্থাপন করে এবং মৃন্ময় গ্রাহ, কূর্ম্ম, কাক, বক, চিল, শাকওয়ালী, মেছুনী, ধোপা, যমের মার দ্বারা তাহার চতুষ্পাশ্ব সুসজ্জিত করে। এই ব্রত না করিলে তাহাদিগের শ্বশুর ও শ্বশ্রূগণ পরলোকে বিষম ক্ষুৎপিপাসায় প্রপীড়িত হয়েন। অগ্রহায়ণ মাসে ইহারা সাঁজুতি ও মৌনী ধারণ প্রভৃতি ব্রত আচরণ করিয়া থাকে, পিঠালি দ্বারা নানাবিধ কাম্য বস্তু ও নক্ষত্র চন্দ্র সূর্য্যাদি ভূমিতে চিত্রিত করিয়া তাহার পূজা করে, ও সেই সেই কাম্য বস্তুর নিকট এক এক প্রার্থনা করিয়া থাকে, তাহাতেই উহাদিগের সেই সকল বস্তু লাভ হয়। কিন্তু মৌনাবলম্বনের নিয়ম ভিন্ন প্রকার, তাহারা সুর্য্যাস্ত সময়ে সাত গাছ দূর্ব্বা অঞ্চলে বন্ধন পূর্ব্বক মৌনাবলম্বন করে, এবং সন্ধ্যার পর আকাশ মণ্ডলে সপ্ত তারা দর্শন করত ঐ চিত্রময় তারা সমূহ পূজা করিয়া থাকে।

 হা ভ্রম! কত দিনে তুমি এই বঙ্গভূমি পরিত্যাগ করিবে, হা মাতঃ! কত দিনে তুমি এই অজ্ঞান ভাব পরিত্যাগ করিয়া এবং সর্ব্ব দোষ শূন্যা হইয়া অতি পবিত্র ভাব ধারণ করিবে, কত দিনে তোমার এই কুমারীগণ মোহন্ধকার।

